ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՐՏԻ 18-Ի N 281-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի անհրաժեշտությունը (նպատակը). «Հայաստանի Հանրապետության կառավարության 2011 թվականի մարտի 18-ի N 281-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է Հայաստանի Հանրապետության կառավարության 2011 թվականի մարտի 18-ի N 281-Ն որոշման` «Լիցենզա​վորման մասին» Հայաստանի Հանրապետության օրենքում փոփոխություններ և լրացում​ներ կատարելու մասին» Հայաստանի Հանրապետության 2013 թվականի ապրիլի 29-ի ՀՕ-48-Ն «Պետա​կան տուրքի մասին» Հայաստանի Հանրապետության օրենքում լրացումներ և փոփոխու​թյուններ կատարելու մասին»  Հայաստանի Հանրապետության 2013 թվականի ապրիլի 28-ի ՀՕ-49-Ն օրենքների պահանջներին համապատասխանեցնելու անհրաժեշտությամբ:

2. Ընթացիկ իրավիճակը և խնդիրները. Հայաստանի Հանրապետության կառավարության 2011 թվականի մարտի 18-ի N 281-Ն որոշմամբ թմրամիջոցների կամ հոգեմետ նյութերի կամ Հայաստանի Հանրապետության սահմանած` դրանց պրեկուրսորների արտադրության, ներմուծման կամ մեծածախ առևտրի իրականացման լիցենզավորման համար ներկայացված են այնպիսի պահանջներ, որոնք նշված գործընթացը դարձնում են բավականին ժամանակատար: Սահմանված պահանջները հիմնականում վերաբերում են փաստաթղթաշրջանառությանը և լիցենզավորման գործընթացի ժամկետներին: 
3. Կարգավորման նպատակը և բնույթը. Նախագծի ընդունումը նպատակ ունի ապահովել Հայաստանի Հանրապետության կառավարության 2011 թվականի մարտի 18-ի N 281-Ն որոշման դրույթների համապատասխանությունը «Լիցենզավորման մասին» Հայաստանի Հանրապետության օրենքով սահմանված պահանջներին` դրանով իսկ նպաստելով ոլորտի կարգավորմանը և առկա խնդիրների վերացմանը:
4. Իչավական ակտի կիրառման դեպքում ակնկալվող արդյունքը. Հայաստանի Հանրապետության կառավարության ներկայացված որոշման նախագծի ընդունմամբ ակնկալվում է կրճատել ավելորդ վարչարարությունը և փաստաթղթաշրջանառությունը` փոփոխելով համապատասխան կարգավորումները այնպես, որ իրավաբանական անձինք և անհատ ձեռնարկատերերը տվյալ գործունեությամբ զբաղվեն առանց ավելորդ անհիմն պահանջների և ծախսերի:

5. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է Հայաստանի Հանրապետության առողջապահության նախարարության աշխատակազմի իրավաբանական վարչության կողմից: 

